
sþ. 151. Tillaga til þingsályktunar [104. mál]
um heildarskipulag Suðurlandsundirlendis.

Flm.: Unnar Stefánsson.

Alþingi ályktar að skora á ríkisstjórnina að fela skipulagsnefnd ríkisins í sam-
ráði við rannsóknaráð ríkisins, hagstofustjóra. Framkvæmdabankann, nýbýla-·
stjóra, raforkumálastjóra og aðra sérfróða aðila ásamt þar til kjörnum fulltrúum
viðkomandi sýslufélaga að gera svo fljótt sem auðið er frumdrög að heildarskipu-
lagi Suðurlandsundirlendis, miðað við 10-15 ára tímabil. Skal að því stuðlað, að
mannvirkjagerð hins opinbera og önnur fjárfesting á svæðinu miðist við að fá
sem hagkvæmasta nýtingu orkulinda og annarra lands- og sjávargæða.

Greinargerð.
Tillaga þessi var flutt á seinasta þingi, og fylgdi henni þá rækileg greinargerð.

Færð voru rök að því, að tímabært sé að hefjast handa um svæðaskipulagningu
hér á landi. Hugmyndin er, að landfræðilega afmarkað svæði, heilt hérað, sé
skipulagt sem ein heild og verði þá reynt að gera sér grein fyrir þróun byggðarinn-
ar á svæðinu um komandi ár og um leið reynt að stuðla að sem hagfelIdastri
uppbyggingu héraðsins. Er þá hvort tveggja átt við staðsetningu opinberra fram-
kvæmda og skipulega nýtingu hinna miklu náttúruauðlinda, sem bíða beizlunar.
Um nauðsyn þess að byrja á vísindalegri skipulagningu í þágu framtíðarinnar var
nánar rætt í greinargerð með tillögu þessari á seinasta þingi (þskj. 289), og vísast
til hennar varðandi frekari rökstuðning fyrir málefni þessu.


